
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

বেরােনা নগরের দুই সম্ভ্রান্ত।
২৫১


হইলে অবিলম্বে জুলিয়ার দাসী লুসেতার দ্বারা পাঠাইয়া দিলেন।

 জুলিয়া প্রোতিয়সের প্রতি মনে সাতিশয় অনুরাগবতী ছিলেন কিন্তু সুবুদ্ধি ও বিজ্ঞতা প্রযুক্ত আপনার প্রণয় প্রকাশ করেন নাই। বিবেচনা করিয়াছিলেন কুমারী হইয়া ত্বরায় অনুরাগ ব্যক্ত করা উপযুক্ত নয়। অতএব নায়ক তাঁহার সহিত সংপ্রীতির বাসনা করেন তাহা যেন অবগত নহেন এবম্বিধ ভাব প্রকটন পুরঃসর কপট ব্যবহার করিতেন। সুতরাং প্রোতিয়স্ অন্তঃকরণ মধ্যে সাতিশয় ব্যাকুল হইতেছিলেন।

 লুসেতা লিপি গ্রহণ পূর্ব্বক জুলিয়ার নিকট আসিল এবং কামিনীর করে সমর্পণ করিয়া কহিল প্রোতিয়স্ এই পত্র পাঠাইয়া দিলেন। যুবতী প্রোতিয়সের নাম শ্রবণে সাতিশয় কোপ প্রকাশ করিলেন এবং দাসীর হস্তে লিপি প্রত্যর্পণ পুর্ব্বক তাহাকে যৎপরোনাস্তি ভর্ৎসনা করিয়া কহিতে লাগিলেন তুই কি নিমিত্ত প্রোতিয়সের পত্র লইয়া আসিলি? যা, তোর মুখাবলোকন করিব না, এখনই বাহিরে গমন কর্। কিন্তু কিঙ্করী ভবন হইতে নির্গত হইলে লিপ্যর্থ অবগত হইবার নিমিত্ত মনে২ মহা ব্যস্ত হইলেন অতএব, অবিলম্বে তাহাকে নিকটে আহ্বান করিলেন। সে সমক্ষে আসিয়া উপস্থিতা হইলে জিজ্ঞাসা করিলেন এখন বেলা কত? লুসেতা মনে২ বিবেচনা করিল এতৎ প্রশ্ন ছল মাত্র, লিপি পাঠ করিতে ঠাকুরাণীর অভিলাষ আছে, অতএব ঐ কথায় কোন উত্তর না দিয়া পুনুর্বার সেই পত্র খানি তাঁহার হস্তে অর্পণ করিল। কিন্তু জুলিয়া আপনার অভিপ্রায় দাসী বুঝিতে পারিল বলিয়া ক্রোধে প্রজ্বলিত হইলেন এবং রোষাবেগে তাহার সমক্ষে সেই লিপি খণ্ড ২ করিয়া তৎক্ষণাৎ ভূমিতে ফেলিয়া দিলেন। পরে কিঙ্করীকে তিরস্কার করত কহিলেন অরে পাপীয়সি ত্বরায় এস্থান পরিত্যাগ কর্। লুসেতা কর্ত্রীর ক্রোধ দর্শনে

		 এই পাতা শেষ সম্পাদিত হয়েছে ১২:১৫টার সময়, ৭ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

